Caibidéal 1 – Daoine i nGnó

1. Céard é gnó?
S’éard is gnó ann ná aon eagraíocht a bhíonn bunaithe chun earraí nó seirbhísí a chuir ar fáil don sochaí.

Is féidir comhlachtaí a roinnt idir:

(a) Cuireann comhlachtaí airgid earraí agus seirbhisí ar fáil chun brabús a dhéanamh.

(b) Cuireann comhlachtaí neamh-airgid seirbhísí ar fáil chun riachtanais an tomhaltóra a shásamh.

2. Cé h-iad na príomhpháirtithe i saol an ghnó?

FIONTRAITHE

Is é is fiontraí ann ná duine a ghlacann le tionscnacht agus a thógann riosca pearsanta i rud éigean a thosú chun cuspóir phearsanta a bhaint amach. Tugann an fiontraí acmhainí le chéile (i.e saothar, airgead agus amhábhair) ina n-aonad ar a dtugtar gnólacht air. Is é an príomhaidhm a bhíonn acu ná brabús a dhéanamh. Is ionann tús a chuir le tionscadal agus bearna a aimsiú sa mhargadh le haghaidh táirge nua nó táirge atá cosúil le táirge atá ann cheana, agus a aithint gur féidir leas a bhaint as an mbearna sin.

INFHEISTEOIRÍ

Infheisteoir is ea duine ata sásta airgead tirim a infheistiú i bhfiontar gnó e.g banc, gníomhaíocht rialtais, cara nó gaol. Ní dhéanann infheisteoirí infheistiú ach nuair a bhíonn seans maith ann go bhfaighidh siad toradh maith ar a gcuid airgid.  Bealach coitianta le hairgead a infheistiú is ea scaireanna a cheannach i gcuideachta. Is páirtúinéir i gcuideachta é an scairshealbhóir, agus faigheann sé/sí cuid den bhrabús ( díbhínn a thugtar ar an gcuid sin)

BAINISTEOIRÍ

Seo daoine atá fostaithe ag úinéirí an ghnó chun pleanáil, eagrú agus chun an gnó a rialú.  Ba cheart go mbeadh bainisteoirí go maith mar cheannairi, ag spreagadh agus ag cumarsáid.

FOSTÓIRÍ

Seo daoine/eagraíochtaí a dhéanann earcú ar fostaithe chun cabhrú leo in san tairgeacht de earraí/seirbhisí.  Bíonn freagrachtaí áirithe, faoin dlí, ar fhostóir maidir lena c(h)uid oibrithe, mar shampla, coinníollachta cearta oibre agus pá réasúnta.

FOSTAITHE

Is é is fostaí ann duine a ndéantar comhaontú leis nó léi chun jab áirithe a dhéanamh ar phá nó ar thuarastal.  Ní mór don fhostaí lá cóir oibre a dhéanamh, má bhíonn siad ag fáil pá cóir agus coinníollacha maithe oibre.
S’éard is ceardchumann ann ná eagraíocht a dhéanann ionadaíocht ar mhaitheas na fostaithe, tré labhairt agus caibidilíocht(negotation) a dhéanamh ar a son leis na fostóirí.

SOLÁITHRITHE

Is é is táirgeoirí ann na fiontraithe rathúla a chuireann earraí críochnaithe nó earraí leathchríochnaithe ar an margadh.

Is é is soláthraí ná duine a sholáthraíonn earraí críochnaithe don tomhaltóir nó amhábhair do ghnólachtaí eile.  Freisin cuireann soláthraithe seirbhísí seirbhísí riachtanacha ar fáil do ghnólachtaí e.g taighde margadh, institiúidí airgeadais, cuntasóirí, dlíodóirí srl

TOMHALTÓIRÍ

Is iad seo na daoine a cheanaíonn earraí agus seirbhisí le haghaidh a n-úsáid phearsanta, ní chun é a athdhíol.

SOCHAÍ AGUS AN RIALTAS

Déanann an sochaí tagairt den phobal áitiúil ina mbíonn gnólachtaí lonaithe agus an sochaí níos leithne, náisiúnta agus idirnáisiúnta. Bíonn dlithe ag an rialtas a mbíonn tionchar acu ar conas a bhfeidhmíonn an gnó.

GRÚPAÍ SAINLEASA

Is é is grúpa sainleasa ann ná eagraíocht a chuireann cás grúpa áirithe daoine a bhfuil an aidhm chéanna acu. Is grúpa daoine iad a bhíonn ag obair le chéile sa ghnó céanna agus a chuireann comhlachas ar bun chun a sainleasa féin a chuir chun cinn agus a chosaint e.g ceardchumann do fostaithe, comhlachais trádála do fhiontraithe agus fostóirí.

Féadfaidh ceardchumann dul i gComhdháil na gCeardchumann (ICTU), eagraíocht a dhéanann brústocaireacht(lobbying) ar an Rialtas ar son oibrithe, agus a bhíonn ina n-ionadaithe ag na hoibrithe ar eagraíochtaí náisiúnta, agus a thugann eolas amach.

Tá grúpaí leasa difriúla ann do na páirtithe difriúla 

(a) Úinéirí Gno & Fostóirí -  

Cónaidhm Ghnólachtaí agus Fhostóirí na hÉireann (IBEC)

Comhlachas na nGnólachtaí Bheaga (Small Firms Association)

Gnóthais Bheaga agus Mhéanacha na hÉireann (ISME)

(b) Fostaithe
Comhdháil na gCeardchumann (ICTU)

Ceardchumann Seirbhísí,Tionsclaíoch, Gairmiúil agus Teicniúil (SIPTU)

(c) Soláthraí

Feirmeoirí Aontaithe na hÉireann (IFA)

Comhlachas Cumann Gníomhairí Taisteal na hÉireann ( ITAA)

(d) Tomhaltóirí

Comhlachas Tomhaltóirí na hÉireann (CAI)

(e) Sochaí

Greenpeace, Cumann Naomh Uinsíonn de Pól, Amnesty Idirnáisiúnta

Céard a dhéanann grúpaí sainleasa?

· Caibidlíocht dhíreach leis na páirtithe ábhártha

· Poiblíocht dhiúltach a chruthú

· Baghchátáil a dhéanamh ar earraí nó seirbhísí an ghnó

· Cás dlí a thógáil.

COMHLACHAIS GNÓLACHTAÍ

Seo eagraíochtaí a úsáideann a gcuid acmhainní chun labhairt ar son comhlachtaí agus a gcuid úinéirí.

· Conaidhm Ghnólachtaí agus Fostóirí na hÉireann (IBEC). Cuireann an Chonaidhm eolas ghinearálta ar fáil do na fostóirí/bainisteoirí, déanann brústocaireacht ( brú agus éilimh) ar an Rialtas chun bearta (dlithe) a chur i bhfeidhm a rachadh chun leasa gnólachtaí: traenálann siad fostóirí freisin sa dea-chaidreamh tionsclaíoch. Is cuid de IBEC é Comhlachas na gComhlachtaí Bheaga.

· Gnóthais  Bheaga agus Mhéanacha na hÉireann (ISME) . Tugann siad comhairle do chomhlachtaí bheaga agus do mhéan chomhlachtaí.
· Cumann Lucht Tráchtála. Seo comhlachais deonacha a dhéanann ionadaíocht do chomhlachtaí lonaithe i gceantair áirithe.
· Comhlachais Trádála. Seo eagraíochtaí a bhunaitear chun labhairt ar son, comhlairle a thabhairt do chomhlachtaí i gníomhaíocht nó trádáil faoi leith e.g ITAA , SIMI 
· Eagraíochtaí Feirmeoireachta e.g IFA
· Bainisteoirí  e.g Institiúid Bainistíochta na hÉireann (IMI). Déanann siad seo iarracht na caighdéain is airde de bhainistíocht a chur chun cinn tré cúrsai traenála,  comhchomhairlí a chur ar fáil agus taighde a dhéanamh.
